
(2) It-tieni motiv huwa bbażat fuq użu ħażin ta’ poter 
mill-konvenuta. 

(3) It-tielet motiv huwa bbażat fuq evalwazzjoni żbaljata tal- 
provi kif ukoll fuq il-fatt li dawn il-provi ma jistgħux jipp
rovdu sostenn għall-konstatazzjoni ta’ ksur. 

(4) Ir-raba’ motiv huwa bbażat fuq il-ksur tal-Artikolu 23(3) tar- 
Regolament tal-Kunsill (KE) Nru 1/2003 ( 1 ) u tal-linji gwida 
tal-2006 dwar multi ( 2 ) minħabba evalwazzjoni manifes
tament żbaljata tal-gravità u tad-dewmien tal-ksur, kif 
ukoll taċ-ċirkustanzi li jimmitigaw, u ksur tal-prinċipju ta’ 
nondiskriminazzjoni fil-kalkolu tal-multa. 

( 1 ) Regolament tal-Kunsill (KE) Nru 1/2003, tas-16 ta’ Diċembru 2002, 
fuq l-implimentazzjoni tar-regoli tal-kompetizzjoni mniżżlin fl-Arti
koli 81 u 82 tat-Trattat (ĠU Edizzjoni Speċjali bil-Malti, Kapitolu 8, 
Vol. 2, p. 205) 

( 2 ) Linji gwida dwar il-metodu użat sabiex jitwaqqfu l-multi imposti 
skont l-Artikolu 23(2)(a) tar-Regolament Nru 1/2003 (ĠU 2006, 
C 210, p. 2) 

Rikors ippreżentat fid-29 ta’ Diċembru 2011 — Morison 
Menon Chartered Accountants et vs Il-Kunsill 

(Kawża T-656/11) 

(2012/C 58/26) 

Lingwa tal-kawża: l-Ingliż 

Partijiet 

Rikorrenti: Morison Menon Chartered Accountants (Dubai, 
l-Emirati Għarab Magħquda); Morison Menon Chartered 
Accountants — Dubai Office (Dubai); u Morison Menon 
Chartered Accountants — Sharjah Office (Sharjah, l-Emirati 
Għarab Magħquda) (rappreżentanti: H. Viaene, T. Ruys u D. 
Gillet, avukati) 

Konvenut: Il-Kunsill tal-Unjoni Ewropea 

Talbiet 

Ir-rikorrenti jitlobu li l-Qorti Ġenerali jogħġobha: 

— tannulla r-Regolament ta’ Implimentazzjoni (UE) Nru 
1245/2011 tal-Kunsill, tal-1 ta’ Diċembru 2011, li jimpli
menta r-Regolament (UE) Nru 961/2010 dwar miżuri 
restrittivi kontra l-Iran ( 1 ) (ĠU L 319, p. 11) u d-Deċiżjoni 
tal-Kunsill 2011/783/PESK, tal-1 ta’ Diċembru 2011, li 
temenda d-Deċiżjoni 2010/413/PESK dwar miżuri restrittivi 
kontra l-Iran ( 2 ) (ĠU L 319, p. 71), sa fejn jirrigwardaw 
lir-rikorrenti; 

— tikkundanna lill-Kunsill għal ħlas tal-ispejjeż sostnuti mir- 
rikorrenti kif ukoll tal-ispejjeż tiegħu. 

Motivi u argumenti prinċipali 

Insostenn tar-rikors tagħhom, ir-rikorrenti jinvokaw tliet motivi. 

(1) L-ewwel motiv huwa bbażat fuq 

ksur tal-obbligu ta’ motivazzjoni min-naħa tal-Kunsill, kif 
ukoll tad-drittijiet tad-difiża tar-rikorrenti, b’mod partikolari 
d-dritt għal smigħ u għal rimedju ġudizzjarju effettiv; 

(2) It-tieni motiv huwa bbażat fuq 

żball manifest ta’ evalwazzjoni min-naħa tal-Kunsill; 

(3) It-tielet motiv huwa bbażat fuq 

ksur tad-dritt ta’ proprjetà. 

( 1 ) ĠU L319, 2.12.2011, p 11 
( 2 ) ĠU L319, 2.12.2011, p. 71 

Rikors ippreżentat fil-21 ta’ Diċembru 2011 — Il- 
Kummissjoni vs UASI — European Alliance for Solutions 
and Innovations (EASI European Alliance Solutions 

Innovations) 

(Kawża T-659/11) 

(2012/C 58/27) 

Lingwa tal-kawża: l-Ingliż 

Partijiet 

Rikorrenti: Il-Kummissjoni Ewropea (rappreżentanti: A. Beren
boom, A. Joachimowicz, u M. Isgour, avukati, J. Samnadda, u 
F. Wilman, aġenti) 

Konvenut: L-Uffiċċju għall-Armonizzazzjoni fis-Suq Intern (Trade 
marks u Disinni) 

Parti oħra fil-proċedimenti quddiem il-Bord tal-Appell: European 
Alliance for Solutions and Innovations Ltd (Londra, ir-Renju 
Unit) 

Talbiet 

Ir-rikorrenti titlob li l-Qorti Ġenerali jogħġobha: 

— tannulla d-deċiżjoni tar-Raba’ Bord tal-Appell tal-Uffiċċju 
għall-Armonizzazzjoni fis-Suq Intern (Trade marks u 
Disinni) tal-11 ta’ Ottubru 2011 fil-Każ R 1991/2010-4; 

— tiddikjara għalhekk bħala invalida t-trade mark Komunitarja 
Nru 6112403 irreġistrata fis-17 ta’ Ottubru 2008 mill-parti 
l-oħra fil-proċedimenti quddiem il-Bord tal-Appell fil-klas
sijiet 36, 37, 44 u 45; u 

— tikkundanna lill-konvenut għall-ispejjeż. 

Motivi u argumenti prinċipali 

Trade mark Komunitarja rreġistrata li hija s-suġġett tat-talba għal 
dikjarazzjoni ta’ invalidità: it-trade mark figurattiva “EASI Euro
pean Alliance Solutions Innovations” bil-kulur “isfar, blu ċar, 
blu” għal servizzi fil-klassijiet 36, 37, 44 u 45 — reġistrazzjoni 
tat-trade mark Komunitarja Nru 6112403. 

Proprjetarju tat-trade mark Komunitarja: il-parti l-oħra fil-proċedi
menti quddiem il-Bord tal-Appell

Parti li qed titlob id-dikjarazzjoni ta’ invalidità tat-trade mark Komu
nitarja: ir-rikorrenti 

Motivazzjoni tat-talba għal dikjarazzjoni ta’ invalidità: il-parti li 
qed titlob id-dikjarazzjoni ta’ invalidità bbażat it-talba tagħha 
fuq ir-raġunijiet assoluti stabbiliti fl-Artikolu 52(1)(a) flimkien 
mal-Artikolu 7(1)(c) u (h) tar-Regolament tal-Kunsill (KE) 
Nru 207/2009. 

Deċiżjoni tad-Diviżjoni tal-Kanċellazzjoni: talba għal dikjarazzjoni 
ta’ invalidità miċħuda. 

Deċiżjoni tal-Bord tal-Appell: appell miċħud 

Motivi invokati: id-deċiżjoni kkontestata tikser l-Artikolu 7(1)(h) 
tar-Regolament tal-Kunsill Nru 207/2009 flimkien mal-Artikolu 
6b(1) tal-Konvenzjoni ta’ Pariġi sa fejn it-trade mark Komuni
tarja ġiet irreġistrata, għalkemm ir-reġistrazzjoni tagħha hija 
pprojbita skont dawn id-dispożizzjonijiet. Id-deċiżjoni kkontes
tata tikser ukoll l-Artikolu 7(1)(g) sa fejn din ir-reġistrazzjoni 
tqarraq bil-pubbliku peress li twasslu sabiex jemmen li l-prodotti 
u s-servizzi li għalihom it-trade mark Komunitarja hija rreġis
trata huma approvati u promossi mill-Unjoni Ewropea jew 
minn waħda mill-istituzzjonijiet tagħha. 

Rikors ippreżentat fit-28 ta’ Diċembru 2011 — Veloss and 
Attimedia vs Il-Parlament 

(Kawża T-667/11) 

(2012/C 58/28) 

Lingwa tal-kawża: l-Ingliż 

Partijiet 

Rikorrenti: Veloss International SA (Brussell, il-Belġju) u 
Attimedia SA (Brussell) (rappreżentant: N. Korogiannakis, 
avukat) 

Konvenut: Il-Parlament Ewropew 

Talbiet 

Ir-rikorrenti jitlobu li l-Qorti Ġenerali jogħġobha: 

— tannulla d-deċiżjoni tal-Parlament Ewropew li jagħżel l- 
offerta tar-rikorrenti sottomessa b’reazzjoni għas-sejħa għal 
offerti Nru EL/2011/EU “Traduzzjoni għall-Grieg” ( 1 ), bħala 
t-tieni fuq il-lista ta’ offerenti li ntagħżlu, ikkomunikata lir- 
rikorrenti permezz ta’ ittra tat-18 ta’ Ottubru 2011 u d- 
deċiżjonijiet kollha relatati meħuda sussegwentement mill- 
konvenut, inkluża dik li jagħti l-kuntratt rispettiv lill-ewwel 
offerent li ntagħżel; 

— tikkundanna lill-Parlament Ewropew jikkumpensa d-danni 
lir-rikorrenti għat-telf ta’ opportunità u għad-dannu lir-repu
tazzjoni fl-ammont ta’ EUR 10 000; 

— tikkundanna lill-Parlament Ewropew jbati l-ispejjeż legali u 
oħrajn inkorsi b’konnessjoni ma’ dan ir-rikors, anki jekk jiġi 
miċħud mill-Qorti Ġenerali. 

Motivi u argumenti prinċipali 

Insostenn tar-rikors tagħhom, ir-rikorrenti jinvokaw ħames 
motivi. 

(1) L-ewwel motiv, ibbażat fuq 

— li l-kumitat ta’ evalwazzjoni sistematikament ħallat il- 
kriterji ta’ għażla u ta’ għoti u l-fażijiet varji tal-proċe
dura tas-sejħa għal offerti; 

(2) It-tieni motiv, ibbażat fuq 

— li l-Parlament Ewropew kiser l-Artikolu 100(2) tar-Rego
lament Finanzjarju ( 2 ), billi ma kkomunikax lir-rikorrenti 
l-proposta finanzjarja tal-offerta li ntagħżlet, minkejja t- 
talba bil-miktub tagħhom; 

(3) It-tielet motiv, ibbażat fuq 

— diversi nuqqasijiet fil-metodu ta’ evalwazzjoni użat mill- 
kumitat ta’ evalwazzjoni u barra dan, filwaqt li qed tiġi 
kkuntestata l-kompożizzjoni ta’ dan tal-aħħar, nuqqas ta’ 
effettività minn naħa tiegħu; 

(4) Ir-raba’ motiv, ibbażat fuq 

— in-natura vaga u inadegwata tal-kriterji ta’ għażla u ta’ 
għoti u t-teħid inkunsiderazzjoni tal-kriterji li ma ġewx 
innotifikati lill-offerenti; 

(5) Il-ħames motiv, ibbażat fuq; 

— li l-kumitat ta’ evalwazzjoni naqas milli jitolbu l-prova 
tal-profil edukattiv u l-esperjenza fit-traduzzjoni tal- 
persunal tal-offerenti. 

( 1 ) ĠU 2011/S 56-090374 
( 2 ) Regolament tal-Kunsill (KE, EURATOM) Nru 1605/25, tal-25 ta’ 

Ġunju 2002, rigward ir-Regolament Finanazjarju applikabbli ghall- 
bagit generali tal-Komunitajiet Ewropej (ĠU Edizzjoni Speċjali bil- 
Malti, Kapitolu 1 Vol. 4 p. 74) 

Rikors ippreżentat fit-12 ta’ Jannar 2012 — Laboratoires 
CTRS vs Il-Kummissjoni Ewropea 

(Kawża T-12/12) 

(2012/C 58/29) 

Lingwa tal-kawża: l-Ingliż 

Partijiet 

Rikorrenti: Laboratoires CTRS (Boulogne-Billancourt, Franza) 
(rappreżentanti: K. Bacon, Barrister, M. Utges Manley, Solicitor, 
u M. Barnden, Solicitor) 

Konvenuta: Il-Kummissjoni Ewropea

